
Fòmil C3 
 

1. Kisa Fòmil C3 a ye, epi kijan yo itilize l pou distribye lajan?  
Fòmil C3 a se yon metòd pou kalkile finansman chak mwa pwogram gadri yo resevwa. Li gen twa 
konpozan prensipal: kapasite lisansye pwogram nan (ki fikse a 10 pou tout FCC) ki ajiste selon 
kantite enskripsyon, tarif debaz la ki baze sou laj timoun yo (pou pwogram ki nan sant) oswa 
anplwaye (FCC yo), epi ajisteman ekitab/san patipri ki pran an kont founisè k ap aksepte ti kat 
koupon (Voucher) oswa k ap ofri bous detid prive, oswa sa yo ki nan kominote ki gen resous 
limite. Yo miltipliye konpozan sa yo ansanm pou detèmine montan final yon pwogram resevwa 
chak mwa (gade grafik ki anba a). 

2. Ki diferans ki genyen ant tarif/to debaz la ak ajisteman ekitab la?  
To debaz la detèmine dapre èdtan fonksyònman yon pwogram (a plen tan oswa a tan pasyèl) ak 
gwoup laj ki pi piti pwogram ou a enskri (pou pwogram ki nan sant yo) oswa anplwaye (FCC yo). 
Ajisteman ekite a òganize sou yon estrikti an nivo epi li depann de pousantaj timoun k ap 
resevwa Èd Finansye pou Swen/Gadri nan men EEC (CCFA), lòt bous detid pou frè eskolè ki ofri, si 
pwogram nan se yon pwogram Head Start, oswa deziyasyon Endis Opòtinite Timoun (COI) 
kominote pwogram nan. 
 

3. Kijan yo kalkile to debaz la pou pwogram mwen an?  
Pou pwogram ki baze nan sant yo, to debaz la detèmine dapre gwoup laj ki pi jèn yo bay sèvis la 
ak si pwogram nan fonksyone a plen tan (25 èdtan oswa plis pa semèn) oswa a tan pasyèl 
(mwens pase 25 èdtan pa semèn). Pou FCC yo, to debaz la detèmine selon si pwogram nan gen 
yon asistan aplentan oswa a tan pasyèl, epi selon si pwogram nan fonksyone aplentan oswa a tan 
pasyèl. Apre sa, yo ajiste to debaz sa yo selon kapasite lisansye a oswa, nan kèk ka, selon kantite 
enskripsyon lè mwayèn enskripsyon anyèl la pi ba pase limit ki aplikab la. 
 

4. Kijan yo defini kapasite lisansye pou Gadri/Swen nan Sant (CBC) ak Gadri Familyal yo (FCC)? 
Pou CBC yo, kapasite lisansye a se kantite maksimòm timoun pwogram nan gen lisans pou sèvi, 
jan sa parèt nan anliy sou pòtal LEAD. Pou pwogram sant ki gen yon enskripsyon anyèl mwayèn 
ki pi ba pase 75% nan kapasite lisansye a, kapasite yo itilize nan fòmil la ajiste selon enskripsyon 
anyèl mwayèn pwogram nan. Pou FCC yo, fòmil la sipoze yon kapasite lisansye 10 timoun, dapre 
ajisteman enskripsyon ki dekri anba a pou pwogram ki gen yon mwayèn mwens pase 3 timoun ki 
enskri. 
 

5. Kijan yo kalkile ajisteman enskripsyon an epi kijan li afekte to debaz mwen an?  
a. Enskripsyon an kalkile kòm mwayèn kantite timoun ou rapòte ki enskri nan pwogram ou 

a pandan 12 dènye mwa yo.  

b. Nan kèk ka, enskripsyon yon pwogram ka ajiste kantite kapasite lisansye a itilize pou 
detèmine to debaz pwogram nan. 

c. Pa egzanp, pou pwogram ki baze nan sant yo, si mwayèn enskripsyon anyèl la se 75% 
oswa plis, yo pral kalkile to debaz pwogram nan sou tout kapasite lisansye li a. Sepandan, 
si mwayèn enskripsyon anyèl yon pwogram ki baze nan sant la mwens pase 75%, yo pral 
kalkile to debaz li a sou mwayèn enskripsyon li a olye de sou tout kapasite lisansye li a. 
Pa egzanp, si yon sant ki gen yon kapasite lisansye 300 gen yon mwayèn enskripsyon 
anyèl 50%, enben y ap itilize 150 kòm kapasite lisansye ajiste a.  

d. Pou FCC yo, si pwogram nan enskri yon mwayèn omwen 3 timoun pandan 12 dènye 
mwa yo, y ap kalkile to debaz pwogram nan apati yon kapasite lisansye 10.  Sepandan, si 
kantite elèv an mwayèn se 2 oswa plis men mwens pase 3, y ap kalkile to debaz 
pwogram nan apati yon kapasite lisansye 7.5. Si kantite elèv an mwayèn se 1 oswa plis 
men mwens pase 2, y ap kalkile to debaz pwogram nan apati yon kapasite lisansye 5. Si 
kantite elèv an mwayèn se mwens pase 1 men plis pase zewo, chif kapasite lisansye y ap 
itilize nan kalkil to debaz la ap 2.5.   Pa egzanp, yon FCC ki gen yon enskripsyon anyèl 
mwayèn 1 ap resevwa 50% nan to debaz li, epi yon FCC ki gen yon mwayèn enskripsyon 
anyèl 2 ap resevwa 75% nan to debaz li. 

e. Pou tout pwogram yo, si enskripsyon anyèl mwayèn lan se zewo, prim finansman an ap 
zewo. 
 

6. Kijan yo detèmine enskripsyon yon pwogram?  
Dapre metodoloji FY26 la, mwayèn enskripsyon an divize pa kapasite lisansye aktyèl pwogram 
nan. Sa ka defòme rezilta a lè kapasite lisansye yon pwogram chanje anpil pandan ane a. Pa 
egzanp, yon pwogram ki fèk elaji ka parèt gen yon to enskripsyon ki pi ba, pandan yon pwogram 
ki fèk diminye kapasite ka parèt gen yon to enskripsyon ki pi wo. 
Apati 1ye novanm 2026, , EEC revize metodoloji enskripsyon anyèl mwayèn nan pou kwasans 
enskripsyon resan yo ka reflete pi byen nan prim C3 yon pwogram. N ap kalkile enskripsyon chak 
mwa kòm yon pousantaj kapasite lisansye pwogram nan pou mwa sa a, epi n ap fè mwayèn 
pousantaj mansyèl yo sou tout ane a. Chanjman sa a fèt pou evite diminye prim C3 pou pwogram 
ki ogmante kapasite lisansye yo. 
 

7. Ki to debaz espesifik pou pwogram Gadri/Swen ki baze nan Sant yo (CBC)? 
•  Tarif ki anba yo fikse pou tout pwogram nan, pa sèlman pou gwoup laj ki idantifye a (sa 

vle di si w ap sèvi tibebe epi w ouvè a plen tan, w ap resevwa tarif debaz $100 pa plas pou 
tout plas yo, pa sèlman plas pou tibebe yo).   
a. Tibebe (a plen tan): $100 
b. Tibebe (a tan pasyèl): $80 
c. Timoun piti (a plen tan): $80 
d. Timoun piti (a tan pasyèl): $60 
e. Timoun pre-eskòl (a plen tan): $70 
f. Timoun preeskòl (a tan pasyèl): $50 
g. Timoun lekòl: $50 

 
8. Kisa ki tarif debaz espesifik pou pwogram Swen/Gadri Familyal pou Timoun yo (FCC)? 

• Pou FCC yo, fòmil la sipoze yon kapasite 10, dapre ajisteman enskripsyon ki dekri anba a. 
i. Asistan aplentan (a plen tan): $80 

ii. Asistan aplentan (a tan pasyèl): $60 
iii. Asistan a tan pasyèl (a plen tan): $60 
iv. Asistan a tan pasyèl (tan pasyèl): $40 
v. Pa gen asistan (a plen tan): $50 

vi. San asistan (a tan pasyèl): $30 
 

9. Kisa ki detèmine miltiplikatè ak nivo ajisteman ekite mwen nan Fòmil C3 la?  
Ajisteman ekite a baze sou yon seri karakteristik pwogram ki gwoupe an twa nivo, kote 
chak nivo resevwa yon miltiplikatè diferan. 

a. Nivo 1 resevwa yon miltiplikatè 3.  
i. Pwogram yo enkli nan Nivo 1 si yo: enskri 25% oswa plis nan kapasite lisans yo 

ak timoun k ap resevwa Èd Finansman pou Gadri/Swen pou Timoun (CCFA); se 
pwogram Head Start; oswa yo sitiye nan yon zòn ki gen mwens opòtinite selon 
Endis Opòtinite Timoun. 

b. Nivo 2 resevwa yon miltiplikatè 2.5.  
i. Pwogram yo enkli nan Nivo 2 si yo: enskri plis pase 0% men mwens pase 25% 

nan kapasite lisans yo ak timoun k ap resevwa CCFA; oswa gen omwen 25% nan 
timoun yo enskri yo k ap resevwa yon bous detid ki kalifye ki pa CCFA ki fè fanmi 
an peye mwens pase 50% nan frè eskolè ki aplikab la. Pou Ane fiskal 27 la, kalkil 
bousdetid prive a baze sou pousantaj timoun ki enskri k ap resevwa bousdetid ki 
kalifye olye de pousantaj kapasite pwogram nan ki gen lisans. Chanjman sa a fèt 
pou bay yon mezi ki pi egzak e ki pi fasil pou konprann, sitou pou pwogram k ap 
sèvi yon gwo kantite timoun a tan pasyèl. 

c. Nivo 3 resevwa yon miltiplikatè 1.  
i. Pwogram ki pa satisfè kritè Nivo 1 oswa Nivo 2 yo enkli nan Nivo 3. Pwogram 

kote rapò ant konpansasyon PDG a oswa anplwaye ki touche plis la ak 
konpansasyon edikatè ki touche mwens la se 30:1 oswa plis, yo enkli tou nan 
Nivo 3. 

10. Kijan yo kalkile nivo pwogram mwen an?  
Aplikasyon an ap itilize kote pwogram ou a ye pou detèmine si w nan yon zòn ki gen mwens 
opòtinite selon Endis Opòtinite Timoun nan, epi l ap itilize done bòdwo sibvansyon yo pou 
idantifye pousantaj ki pi wo nan kapasite w ki te enskri ak timoun k ap resevwa CCFA pandan 12 
dènye mwa yo. Nou itilize enfòmasyon ki soti nan sibvansyon Head Start la pou idantifye 
pwogram Head Start yo.  Nan aplikasyon an, w ap gen opòtinite pou w rapòte tout bous detid 
pou frè eskolè ou bay (ki pa CCFA) epi y ap itilize sa pou detèmine si w kalifye pou nivo 2 selon 
karakteristik sa a. 
 

11. Ki kalite bousdetid ki kalifye pwogram mwen an pou ajisteman ekitab nivo 2 a? 
EEC pral detèmine elijiblite pou konpozan bousdetid prive nan ajisteman ekite Nivo 2 a selon 
pousantaj timoun ki enskri k ap resevwa bousdetid ki kalifye ki pa CCFA, olye de pousantaj 
kapasite pwogram nan ki gen lisans. Chanjman sa a fèt pou bay pwogram yo yon mezi ki pi egzak, 
enkli sa yo k ap sèvi yon gwo kantite timoun a tan pasyèl. Yon pwogram kalifye dapre kritè sa a lè 

omwen 25% nan timoun ki enskri yo resevwa yon bous detid ki kalifye ki pa CCFA, ki fè fanmi an 
peye mwens pase 50% nan frè eskolè ki aplikab la.  
 

12. Ki dokiman mwen bezwen pou apiye/sipote rapò bousdetid mwen an? 
Chak pwogram k ap rapòte timoun k ap resevwa yon bousdetid ki pa CCFA ki kouvri plis pase 50% 
frè eskolaj la dwe rapòte konbyen yon fanmi peye pou chak timoun epi bay dokiman ki pwouve 
peman sa yo. 
 

13. Èske montan finansman m nan ap kontinye chanje chak mwa si kapasite lisans mwen an 
chanje? 
Non, montan sibvansyon yo pa chanje chak mwa pandan peryòd anyèl sibvansyon an, depi 
pwogram nan rete elijib epi li konplete resètifikasyon ki nesesè yo. Montan finansman w lan ap 
fikse dapre enfòmasyon ou te bay nan premye aplikasyon w lan (nan mwa novanm pou pifò 
pwogram yo). Montan peman sa a ap aplike pou chak mwa ou resètifye, jiska lòt novanm. 
 

14. Kisa k ap pase si pwogram mwen an gen yon kantite enskripsyon ki ba oswa ki zewo?  
Pwogram ki pa gen enskripsyon pa ka soumèt resètifikasyon. Sepandan, tanpri sonje, si mwayèn 
enskripsyon anyèl ou a (oswa mwayèn enskripsyon pou mwa anvan yo ou te aplike pou yo) se 
zewo, y ap fikse prim sibvansyon ou an a zewo. Si ou rapòte zewo enskripsyon pandan 3 mwa 
youn apre lòt, lè sa a pwogram ou an ap dezenskri/anile otomatikman. 
 

15. Kijan rapò konpansasyon ant PDG a ak edikatè a afekte nivo ekite pwogram mwen an? 
Pou pwogram ki baze nan sant, si rapò ant konpansasyon PDG a oswa anplwaye ki touche plis la 
(sa ki enkli tout fòm konpansasyon, tankou opsyon sou aksyon) ak anplwaye ki touche mwens la 
se plis oswa egal a 30:1, pwogram nan ap plase nan Nivo 3, kèlkeswa si li satisfè kritè pou Nivo 1 
oswa 2. 
 

16. Kisa ki tèm sikisal la "umbrella cap" la e kijan li afekte pwogram mwen an?  
Pou òganizasyon ki pa òganize kòm yon òganizasyon san bi likratif nan Massachusetts epi ki gen 
plis pase 10 sikisal/lokal, y ap aplike yon plafon 1% sou finansman total anyèl la pou tout sit yo. Y 
ap jere plafon sa a andeyò kalkil fòmil la epi EEC ap kontakte ajans ou a si plafon sa a aplike. 
 

17. Kijan pwogram mwen an ka kòmanse aksepte asistans finansye EEC pou gadri? 
Pwogram ki enterese kòmanse pwosesis pou aksepte asistans finansye EEC pou gadri yo dwe 
kontakte Ajans Resous ak Referans pou Gadri (CCR&R) lokal yo. Ou ka jwenn CCR&R lokal ou a 
sou entènèt. 
 

18. Kisa yo konsidere kòm yon kominote ki gen yon COI ki ba anpil pou chanjman sa yo, e ki kote 
mwen ka chèche konnen si pwogram mwen an konsidere kòm yon kominote ki gen yon COI ki 
ba anpil?  
Yon "kominote ki gen COI ki ba anpil" se yon zòn ki gen yon Endis Opòtinite pou Timoun (COI) ki 
ba anpil, espesyalman sa yo ki gen yon nivo COI 20 oswa pi ba. Nòt COI a detèmine apati done ki 
soti nan zòn resansman yo. Ou ka konnen si pwogram ou an nan yon kominote ki gen COI ki ba 
anpil lè w konsilte kat sa yo, ki itilize done COI 3.0-2021 ki estandadize nan eta a/state la.  

https://www.mass.gov/info-details/child-care-resource-and-referral-agencies-ccrrs
https://www.mass.gov/info-details/child-care-resource-and-referral-agencies-ccrrs
https://massgis.maps.arcgis.com/apps/instant/basic/index.html?appid=f10f186e395a4e09bad1055ae1147750

19. Pwogram mwen an se yon pwogram Head Start, kisa sa vle di pou mwen? 

Tout pwogram Head Start yo ap plase nan nivo 1 epi y ap resevwa yon ajisteman ekite 3.  
 

20. Ki efè bousdetid prive yo genyen sou fòmil la? 
Bousdetid prive yo ka enfliyanse pòsyon ajisteman ekite nan Fòmil C3 a, sa ki afekte finansman 
total yon pwogram resevwa. Espesyalman, si yon pwogram enskri 25% oswa plis timoun ki gen 
bousdetid ki pa CCFA ki kouvri omwen 50% nan frè eskolè a, pwogram nan kalifye pou Nivo 2 epi 
li resevwa yon miltiplikatè ekite 2.5 sou to debaz la. 
 

21. Kijan yo detèmine kapasite lisans yon pwogram? 
Pou objektif fòmil la, tout sit FCC ak sit CBC gwoup piti yo jwenn yon kapasite fòmil 10, ki sijè a 
ajisteman enskripsyon ki aplikab yo. Kapasite lisansye pwogram ki baze nan sant la detèmine 
apati enfòmasyon lisans aktyèl pwogram nan nan LEAD. 

Elijibilite C3 
22. Si yon pwogram fèmen tanporèman pandan peryòd sibvansyon 12 mwa a akoz li inaktif, èske 

pwogram nan ap toujou elijib pou sibvansyon an pandan mwa sa a? 
a. Pwogram ki nan estati inaktif pa kapab aplike oswa re-sètifye sibvansyon C3 yo pandan 

yo nan estati inaktif. Si yon pwogram nan estati inaktif pandan yon mwa konplè, li pa 
elijib pou finansman sibvansyon pandan mwa sa a. 

b. Pwogram ki fèmen tanporèman pandan peryòd sibvansyon 12 mwa a akoz estati inaktif 
(sa ki enkli ladan l estati inaktif pandan y ap tann rezilta yon ankèt) ap gen peman yo ki 
bloke apati dat pwogram nan te vin inaktif nan LEAD. Founisè ki fèmen akoz yon estati 
inaktif pandan y ap tann rezilta yon ankèt pa ka re-sètifye jiskaske ankèt la fini epi EEC 
apwouve aksyon korektif yo. 

c. Pwogram ki inaktif pandan 6 mwa youn apre lòt ap otomatikman anile nan sibvansyon 
an. Si yon founisè ki anile ta renmen patisipe nan pwogram nan apre yo fin anile li, y ap 
trete l kòm yon nouvo founisè epi l ap sibi revizyon fiskal trimèsyèl la. 
 

23. Si yon pwogram fèmen tanporèman pandan peryòd sibvansyon 12 mwa a (pa egzanp, vakans, 
maladi/blesi), èske pwogram nan ap toujou elijib pou sibvansyon an pandan mwa sa a? 
Apati 1ye novanm 2026, jeneralman, pwogram yo dwe ouvè epi ap sèvi timoun pandan omwen 
10 jou ouvrab nan mwa a pou yo kalifye pou yon peman C3. Genyen kèk eksepsyon limite ki ka 
aplike pou fèmti tanporè ki kalifye, jan EEC etabli sa. 
 

24. Konbyen jou pa mwa mwen dwe fonksyone pou m kalifye? 
Apati 1ye novanm 2026, pwogram yo dwe ouvè, ap fonksyone, epi ap sèvi timoun pandan 
omwen 10 jou ouvrab nan mwa a pou yo kalifye pou yon peman C3 pou mwa sa a. 10 jou ouvrab 
sa yo pa bezwen youn dèyè lòt. EEC ka apwouve eksepsyon limite nan sikonstans ki etabli selon 
politik EEC. 

25. Si yon pwogram fèmen pou tout tan, èske pwogram nan ap bezwen retounen lajan sibvansyon 
an? 
Nenpòt pwogram ki fèmen pèmanan pa kalifye pou kontinye resevwa finansman sibvansyon. 
Pwogram ki fèmen pèmanan yo dwe avize EEC anvan dat fèmti yo. EEC ka ede founisè a 
detèmine si gen fon ki bezwen retounen. Fon ki resevwa anvan dat fèmti a ka itilize pou depans 
ki apwouve. Nenpòt fon ki resevwa apre dat fèmti pèmanan an dwe retounen bay EEC. 
 

26. Si pwogram mwen an pa t patisipe nan C3 anvan men li vle aplike pou premye fwa apre 
Novanm, èske m ka jwenn finansman?  

a. EEC ap fè evalyasyon fiskal chak trimès pou detèmine si gen finansman ki disponib pou 
sipòte lòt founisè. Nou ka aksepte nouvo founisè oswa founisè ki fèk kòmanse patisipe 
yo sèlman lè gen finansman ki disponib. Fè yon aplikasyon oswa yon ekspresyon enterè 
pa garanti finansman. Nouvo founisè yo dwe genyen timoun ki enskri pou yo ka resevwa 
finansman.  
 

27. Èske genyen nouvo kondisyon elijibilite?  
a. Apati 1ye novanm 2025, pou yo resevwa finansman C3, founisè yo dwe deklare ke yo 

dispoze aksepte timoun k ap resevwa asistans finansye pou gadri EEC (CCFA), oswa bay 
sèvis gadri ki ekivalan ak sa fanmi an t ap resevwa atravè yon koupon. 
 

28. Èske m ka toujou jwenn C3 si m refize aksepte koupon oswa bay sèvis ki ekivalan? 
a. Non, founisè yo pap elijib pou resevwa C3 si yo pa dispoze aksepte fanmi ki gen koupon 

oswa bay sèvis gadri ki ekivalan ak sa fanmi an t ap resevwa ak yon koupon. 
 

29. Kòman m ka kòmanse mete sou pye yon akò pou ti kat koupon yo (voucher)? 
a. Si yon fanmi k ap resevwa asistans finansye pou gadri EEC (CCFA) chwazi pwogram ou an, 

founisè yo ap bezwen swa siyen yon akò koupon (voucher) ak yon Ajans Resous ak 
Referans pou Gadri (CCR&R) oswa ofri yon sèvis gadri ki ekivalan ak sa fanmi an t ap 
resevwa atravè yon koupon.  

i. Founisè ki vle kòmanse pwosesis la ap bezwen kontakte CCR&R la pou kòmanse 
pwosesis akò a. 
 

30. Mwen deja gen yon akò koupon (voucher), poukisa m ap wè atestasyon CCFA a? 
a. EEC oblije notifye tout moun paske lejislati a te egzije chanjman sa a nan elijibilite C3. 

 

Depans ki Akseptab  
31. Kisa pwogram yo ka fè ak lajan sibvansyon C3 a? 

a. Envestisman nan Fòs Travay/Mendèv 
b. Depans pèsonèl (salè), benefis, estipann, ak lòt sipò pou rekritman ak retansyon; 
c. Devlopman pwofesyonèl ak lòt envestisman pou sipòte anplwaye yo nan devlopman 

kalifikasyon edikatè yo; 

d. Lòt envestisman pou amelyore kalite pwogram nan tankou founiti, kourikoulòm, zouti 
pou fè evalyasyon, elatriye; epi 

e. Lwaye oswa peman ipotèk, sèvis piblik, antretyen ak amelyorasyon enstalasyon, oswa 
asirans. 

 
32. Èske m oblije depanse lajan C3 yo yon sèten fason?  

a. Founisè ki baze nan sant yo dwe itilize omwen 50% nan fon C3 yo pou envestisman nan 
mendèv la. Egzijans sa a nan pwogram nan pa aplike pou founisè Swen/Gadri Familyal  
pou Timoun. Envestisman nan mendèv la enkli  sa yo: 

i.     Depans pèsonèl (salè), avantaj, prim, ak lòt sipò pou rekritman ak retansyon;   
ii.     Devlopman pwofesyonèl ak lòt envestisman pou sipòte anplwaye yo nan 

devlope kalifikasyon edikatè yo;  
 

33. Èske yo atann pou pwogram FCC yo depanse 50% nan fon C3 pou envestisman nan mendèv la? 
a. Non. Egzijans 50% pou envestisman nan mendèv la pa aplike pou FCC yo. 

 
34. Kisa k ap pase si m pa depanse 50% lajan an nan envestisman pou mendèv la?  

a. Referans envestisman 50% pou mendèv la rete yon atant nan pwogram EEC pou founisè 
ki baze nan sant yo. Jiskaske yo adopte yon egzijans ki gen fòs lalwa, FAQ sa a pa ta dwe 
deklare ke referans sa a obligatwa legalman. 
 

35. Kisa yo konsidere kòm envestisman nan mendèv la?  
a. Depans pou pèsonèl (salè), avantaj, prim, ak lòt sipò pou rekritman ak retansyon;  
b. Devlopman pwofesyonèl ak lòt envestisman pou sipòte anplwaye yo nan devlope 

kalifikasyon edikatè yo; 
 

36. Ki dokiman ki nesesè pou sipòte atestasyon sibvansyon chak mwa pou depans ki akseptab yon 
founisè te fè chak mwa? 

a. Nan deklarasyon pou sibvansyon an, yon founisè deklare li itilize lajan an sèlman pou atik 
ki nan kategori depans ki akseptab/pèmèt yo. Dokiman ki sipòte deklarasyon an dwe 
demontre ke acha an kesyon an tonbe nan omwen youn nan kategori itilizasyon ki pèmèt 
yo. Si sa nesesè, ou ka bezwen mete yon eksplikasyon sou fason atik yo oswa tan 
anplwaye yo an kesyon an tonbe nan kategori ki pèmèt yo. 

b. Egzanp dokiman ki nesesè yo enkli resi (elektronik oswa papye), fakti ki peye, rejis pewòl, 
ak kat èdtan anplwaye yo. 
 

37. Ki diferans ki genyen ant yon gwo renovasyon ak ti amelyorasyon oswa antretyen nan bilding 
lan? 
Gwo renovasyon ki pa akseptab/pèmi. Sa yo enkli: 

a. Chanjman estriktirèl nan fondasyon, dokay, planche ekstèn, oswa mi yon etablisman; 
b. Elajisman yon etablisman pou ogmante espas teren an/lokal la; ak 
c. Gwo chanjman nan yon etablisman ki chanje fonksyon ak objektif li anpil, menm si 

renovasyon sa a pa enkli chanjman estriktirèl. 

d. Mizajou minè oswa antretyen pou bilding lan ak/oswa teren an ki pa chanje estrikti 
fondamantal bilding lan oswa ki pa modifye fonksyon oswa objektif etablisman an 
akseptab/pèmi. Kèk egzanp enkli: 

i. Reparasyon pou sistèm HVAC; 
ii. Retire nèj oswa lòt sèvis ki gen rapò ak move tan; 

iii. Mizajou nan zòn jwèt yo; 
iv. Enstale nouvo dekorasyon enteryè, tapi, oswa planche; ak 
v. Ranplasman ekipman ki pase mòd nan bilding lan ak reparasyon jeneral. 

 
38.  Ki kondisyon ak restriksyon ki genyen sou fason yo ka itilize lajan sibvansyon an pou peye 

salè? 
a. Salè pou pèsonèl gadri, ogmantasyon salè, bonis, estipann, ak benefis se tout itilizasyon 

ki akseptab pou lajan sibvansyon an. 
b. Pwogram swen/gadri timoun pa ka diminye to salè yon anplwaye pa èdtan, men yo gen 

dwa diminye kantite èdtan anplwaye a ap travay nan yon semèn. Pwogram swen/gadri 
pou timoun pa ka mete okenn anplwaye an konje pa fòse pandan y ap resevwa fon 
sibvansyon C3 yo. 
 

39.  Èske yo ka itilize lajan sibvansyon an pou peye direktè a/founisè a?  
Lajan sibvansyon C3 la ka itilize pou salè ak avantaj pou anplwaye pwogram gadri a, sa ki enkli  
konpansasyon pou nenpòt anplwaye k ap sipòte yon sant gadri oswa founisè gadri familyal ak 
anplwaye yo. 
 

40. Èske m ka itilize lajan pou peye depans pwogram ki te fèt anvan? 
Founisè yo ka itilize lajan an pou peye depans pwogram nan pandan ane fiskal ki endike nan 
depans ki akspeptab/pèmi yo.  
 

41. Pou ki founiti mwen ka itilize lajan an?  
Lajan yo ka itilize pou achte founiti ki sipòte fonksyònman regilye pwogram nan epi ede 
ankouraje sante ak sekirite anplwaye yo ak patisipan yo. 

Delè  
42.  Èske gen yon dat delè pou depanse finansman sa a? 

Pou kounye a, pa gen yon dat delè pou depanse lajan pou pwogram k ap resevwa finansman C3 
la. Sepandan, objektif finansman sibvansyon an se pou asire pwogram yo gen yon sikilasyon lajan 
kach ki estab pou depans operasyonèl k ap kontinye, sa ki ka ajiste selon kondisyon k ap chanje 
(pa egzanp, chanjman nan anplwaye yo). 
 

43. Kilè pwogram yo ka kòmanse yon resètifikasyon? 
Pwogram yo ap resevwa yon avi (pa imèl ak nan pòtal LEAD la) pou yo re-sètifye aplikasyon an 
nan premye jou mwa yo ap re-sètifye a. Pwosesis re-sètifikasyon an ka fèt nenpòt ki lè apre 

premye jou mwa a. Pa egzanp, si yon aplikasyon te soumèt konsa premye mwa sibvansyon an se 
septanm, yo t ap bezwen re-sètifye nan kòmansman mwa oktòb. 
 

44. Jiska kilè pwogram yo dwe resètifye? 
a. Dat delè pou demann finansman yo fèt kat fwa chak ane fiskal. Pwogram yo dwe soumèt 

yon resètifikasyon chak mwa separeman, epi tout demann mansyèl pou yon trimès dwe 
soumèt anvan dènye jou trimès sa a. Yo pa ka soumèt demann yo apre dat limit trimès 
la. Nan fen yon trimès, founisè ki gen de (2) chèk oswa plis ki poko enkesye ka wè pèman 
alavni yo mete an atant. 

b. Pwogram ki pa soumèt re-sètifikasyon yo oswa ki pa reponn demann kontak yo anvan 
fen yon trimès ap otomatikman anile nan pwogram nan 

c. Pwogram yo dwe soumèt demann resètifikasyon chak mwa. Pwogram ki tann pou 
soumèt resètifikasyon apre dat delè trimès la pap kapab soumèt resètifikasyon sa yo. 

Tèm Mwa Dat Delè pou 
Mand Lajan an 

1 Jiyè, Out, Septanm 30 Septanm, 2026 
2 Oktòb, Novanm, Desanm 31 Desanm, 2026 
3 Janvye, Fevriye, Mas 31 Mas, 2027 
4 Avril, Me, Jen 30 Jen, 2027 

 

45. Èske pwogram yo bezwen depanse tout finansman sibvansyon an chak mwa? 
Moun ki resevwa sibvansyon C3 yo pa oblije depanse lajan yo nan menm mwa yo resevwa yo. 

Pwosesis Aplikasyon 
46.  Èske yon bidjè obligatwa pou aplike? 

Non, yon bidjè pa obligatwa kòm yon pati nan aplikasyon an. 
 

47. Kisa k rive apre yon pwogram soumèt yon aplikasyon? 
a. Apre yo fin soumèt yon aplikasyon, y ap voye yon imèl konfimasyon nan adrès imèl ki 

nan pwofil kont LEAD pwogram nan. 
b. Pandan pwosesis revizyon an, si yo bezwen plis enfòmasyon oswa si gen koreksyon ki 

nesesè, pwogram nan ap resevwa yon imèl atravè LEAD k ap mande pou koreksyon 
espesifik. 

c. Yon fwa yo fin revize epi apwouve yon aplikasyon an, y ap voye yon imèl pou fè aplikan 
an konnen apwobasyon an. Dat apwobasyon aplikasyon an ap detèmine dat premye 
peman an dapre orè peman an. Gade orè debousman ki gen lyen li nan tablo sibvansyon 
an nan pòtay LEAD la. 

d. N ap voye yon notifikasyon imèl regilye lè peman yo fèt. 
 

48. Kijan pwogram nan pral resevwa lajan an? 
Founisè a ka endike metòd li prefere a nan LEAD. Gen de (2) opsyon pou peman: 

a. Depo dirèk oswa transfè lajan elektwonik  

b. Chèk papye pa lapòs 
 

49. Si yon òganizasyon gen plis pase yon lokal nan Massachusetts, èske mwen kalifye pou resevwa 
plis pase yon sibvansyon? 
Wi. Chak lokal pwogram gadri ki gen lisans elijib pou yon sibvansyon. Sa ki enkli pwogram ki gen 
plizyè sit/local yo. Òganizasyon sikisal yo ( Umbrella organizations ) ka soumèt aplikasyon 
endividyèl pou chak sit yo jere, men yo pa ka soumèt yon sèl aplikasyon ki kouvri tout sit yo jere 
yo. Elijibilite ak montan sibvansyon yo ap detèmine nan nivo sit la. 
 

50. Èske y ap mande yon fòm W-9 kòm yon pati nan aplikasyon an? 
a. Wi. Enfòmasyon W-9 ki nesesè a enkli nan aplikasyon an, kidonk founisè yo pa bezwen 

telechaje oswa telechaje yon fòm apa. Gade videyo sa a pou aprann kijan pou ranpli 
Fòm W 9 la.  

b. Pwogram yo ta dwe kontakte yon kontab oswa yon pwofesyonèl taks pou konprann plis 
sou sitiyasyon taks patikilye yo ak fason gid sa a aplike pou biznis espesifik yo a. 

Siveyans/Kontwòl Fiskal 
51. Èske sibvansyon C3 yo taksab? 

a. IRS la pibliye enfòmasyon ki endike ke "resevwa yon sibvansyon gouvènman an pa yon 
biznis jeneralman pa egzante nan revni brit biznis la dapre Kòd Taks Federal la e kidonk li 
taksab." 

b. Konsilte yon kontab oswa yon pwofesyonèl nan taks pou konprann plis sou sitiyasyon 
taks patikilye pwogram nan ak fason gid sa a aplike. 
 

52. Kijan yon pwogram ta dwe jere/teni kont pou plizyè sous finansman ki soti nan EEC ak lòt 
ajans leta? 

a. Pwogram yo dwe depanse tout finansman an an akò avèk egzijans espesifik chak 
pwogram sibvansyon. Lè y ap resevwa plizyè sous finansman nan men EEC ak lòt ajans, li 
rekòmande pou pwogram gadri yo: 

i. Dokimante kantite lajan ki soti nan chak sous separeman, 
ii. Revize tèm chak pwogram sibvansyon pou konprann klèman itilizasyon ki 

akseptab/pèmi (ak sa ki pa akseptab/pèmi) pou chak prim, epi 
iii. Separe fon ki soti nan chak sous finansman sibvansyon diferan. Sa ka enkli 

separe chèk yo fizikman oswa depoze lajan yo nan diferan kont labank. 
 

53. Kijan yon pwopriyetè endepandan FCC ka pran an kont epi dokimante peman pou tèt li? 
Founisè FCC ki travay endepandan/poukont yo ta dwe kenbe kont ak dosye separe pou finans 
biznis ak finans pèsonèl. Pou montre peman ki soti nan biznis la pou moun nan, dokimantasyon 
yo ka enkli: 

a. Chèk ki dwe peye soti nan kont labank biznis la pou pwopriyetè endepandan /endividi a, 
epi 

https://www.irsvideos.gov/Business/Resources/HowToCompleteFormW-9
https://www.irsvideos.gov/Business/Resources/HowToCompleteFormW-9
https://www.irsvideos.gov/Business/Resources/HowToCompleteFormW-9

b. Estatistik elektwonik ki dokimante transfè lajan ki soti nan kont labank biznis la pou ale 
nan kont labank pèsonèl ou. 

c. Dosye sou peman pou kont pèsonèl ou ki soti nan biznis la ta dwe koresponn ak dosye 
pèsonèl yo pou rezon taks. 
 

54. Èske yon pwopriyetè endepandan FCC ka itilize lajan sibvansyon an pou peye depans ki asosye 
ak pwogram nan men ki enkli tou nan bòdwo/bil nòmal kay la? 
Kategori depans ki akseptab/pèmi pou sibvansyon an enkli lwaye, oswa peman ipotèk, sèvis 
piblik, ak asirans. Depans ou reklame pou sibvansyon an dwe koresponn ak depans biznis ou yo 
ki rapòte nan deklarasyon taks federal ou yo. 
 

55. Kisa siveyans/kontwòl fiskal ye etanke li gen rapò ak pwogram sibvansyon sa a? 
Siveyans fiscal/kontwòl la refere a pwosesis EEC ap swiv pou evalye si benefisyè sibvansyon yo ap 
itilize epi dokimante itilizasyon fon sibvansyon yo kòrèkteman. Revizyon an ka enkli, men pa 
limite a, demann pou: 
 

a. Dokiman ki pwouve depans ki fèt ak lajan sibvansyon an, ak 
b. Repons pou kesyon sou enfòmasyon jeneral founisè a, sistèm/pwosesis kontablite 

founisè a, ak kontwòl entèn ki anplas. 
c. EEC ap fè pwogram yo konnen si yo chwazi pou patisipe nan pwosesis siveyans fiskal la. 

Founisè ki chwazi patisipe epi ki pa reponn demann enfòmasyon yo ap gen yon 
sispanyon sou tout pwochen distribisyon yo. 
 

56. Pandan pwosesis revizyon siveyans fiskal la, èske y ap revize lòt sous finansman yo andeyò 
Sibvansyon C3 a? 
Sipò C3 a se sèl objektif revizyon siveyans fiskal sa yo. Lòt fon pa nan kad revizyon sa a. 
 

57.  Èske EEC ap fè yon vizit san pwogramasyon pou fè aktivite siveyans/kontwòl fiscal la? Kòman 
m ap konnen si m oblije patisipe nan pwosesis siveyans/kontwòl fiskal la? 
EEC pap fè yon vizit san pwogramasyon pou fè aktivite konwtòl fiskal. EEC ap fè pwogram yo 
konnen alavans si gen yon revizyon k ap fèt nan lokal pwogram nan, epi si revizyon an ap fèt sou 
plas oswa a distans. 
 

58. Kijan mwen ka pi byen prepare pou yon revizyon konwtòl fiskal EEC? E si yo pa chwazi m pou 
yon revizyon siveyans fiskal? 

a. Pou prepare pou yon revizyon siveyans fiskal EEC, ou ta dwe konsidere: 
b. Dokimante tout depans ki fèt ak fon sibvansyon yo lè w itilize zouti rekòmande a ki se 

Kontwole Depans ou (Expenditure Tracker) oswa yon zouti ki sanble, sa ki enkli omwen: 
i. dat chak depans 

ii. montan (an dola) depans lan 
iii. kategori itilizasyon ki pèmèt la kote depans lan tonbe 
iv. kalite dokiman sipò pou depans lan 

c. Kenbe dokiman pou sipòte chak depans (pa egzanp resi, chèk) 
d. Revize materyèl fòmasyon C3 ke EEC bay 

https://www.mass.gov/doc/excel-grant-expenditure-tracker

i. Responsablite pou konsève dokiman yo se menm bagay la, kèlkeswa si yo chwazi 
w pou yon revizyon ou pa. Si yo pa chwazi w pou yon revizyon, ou dwe toujou 
suiv bon pratik pou dokimantasyon epi prepare w, paske yo ka chwazi w pou yon 
revizyon oswa mande w dokiman sipò nan men EEC alavni. 
 

59. Ki konsekans ki genyen si yo chwazi yon pwogram pou kontwòl fiskal, epi pwogram nan pa 
kapab pwodui/bay tout dokiman pou sipòte depans sibvansyon li yo? 
EEC pral travay ak pwogram yo pou detèmine ki dokiman ki ta akseptab pou sipòte depans fon 
sibvansyon yo. Si EEC pa kapab idantifye dokiman akseptab pou jistifye depans sibvansyon yo, y 
ap pran mezi korektif apwopriye yo. 
 

60. Ki kalite enfòmasyon prive yo pa ta dwe soumèt pandan pwosesis revizyon siveyans fiskal la? 
Enfòmasyon prive tankou enfòmasyon sekirite sosyal, adrès kay anplwaye yo, anprent dwèt, 
nimewo lisans kondwi, enfòmasyon medikal, enfòmasyon kat kredi, nimewo kont labank 
anplwaye yo, elatriye, se egzanp enfòmasyon pèsonèl ki pa ta dwe voye bay EEC oswa moun li 
deziyen pandan revizyon siveyans fiskal la. 
 

61. Kijan yon pwogram ka konnen kantite lajan total sibvansyon li resevwa? 
Revize peman sibvansyon yo resevwa nan LEAD. Si gen peman ki pa parèt nan LEAD oswa 
pwogram nan gen lòt kesyon, kontakte Sèvis Èd C3 nan 1-833-600-2074 
oswaeecgrantsupport@mtxb2b.com . 

a. Men etap ou dwe suiv pou jwenn yon lis kantite lajan ou te peye yo. 
i. Ale sou https://eeclead.force.com/EEC_Login. 

ii. Antre non itilizatè LEAD ou a, antre modpas LEAD ou a, epi klike sou Konekte. 
iii. Sou paj dakèy la, klike kote ki make Jesyon sibvansyon an pou louvri sistèm 

Jesyon sibvansyon an ak Tablo a. 
iv. Klike sou Konekte sou Pwogram ou vle a pou ale sou paj sibvansyon EEC ARPA 

Pwogram sa a. 
v. Si gen plizyè Pwogram ki anrejistre, "Chèche Founisè" pou jwenn Founisè a 

rapidman. 
vi. Kounye a ou sou paj Tablo a (Tablo Bòdi a), desann pou rive nan Seksyon 

Resètifikasyon an. 
vii. Seksyon Resètifikasyon an ap genyen lis tout aplikasyon yo, sa ki enkli - Mwa 

Finansman, Estati Distribisyon Fon, Kantite yo Prevwa, ak Dat Delè. 
b. Kontwole peman yo ak anpil atansyon se yon fason enpòtan e itil pou ede diminye risk 

konfòmite yo. Pa egzanp, lè yo resevwa chak peman: 
i. Si peman an se yon chèk fizik, kenbe yon kopi resi bankè pou depo/retrè yon 

chèk. 
ii. Si peman an fèt pa depo dirèk, anrejistre montan ak dat peman resevwa a, 

ansanm ak kont destinasyon pou lajan resevwa yo. 
 

62. Kisa zouti  Kontwole Depans ou an ye epi kijan yo ka itilize l? 
 Kontwole Depans ou (Expenditure Tracker)  se yon modèl pou ede w kontwole acha/peman ki 
fèt avèk lajan sibvansyon an. Se yon zouti pou ede founisè sèvis gadri yo kontwole depans ki fèt 

mailto:eecgrantsupport@mtxb2b.com
https://eeclead.force.com/EEC_Login
https://www.mass.gov/doc/excel-grant-expenditure-tracker
https://www.mass.gov/doc/excel-grant-expenditure-tracker

ak lajan sibvansyon C3 a. Kontwòl sa a pa dwe reflete depans ki fèt ak lajan ki pa lajan 
Sibvansyon C3 a. 
 

63. Kiyès ki dwe ranpli fòmilè sikisal la (Umbrella form) ? 
Tout pwogram ki baze nan sant dwe ranpli fòmilè Sikisal la (Umbrella Form). 
 

64. Ki objektif fòm Sikisal la (Umbrella)?  
Fòm Sikisal (Umbrella) kolekte enfòmasyon pou detèmine si yon òganizasyon kalifye kòm yon 
òganizasyon san bi likratif selon Lwa Jeneral Massachusetts la c. 180 ak Seksyon 501(c)(3) nan 
Kòd Revni Entèn. Li kolekte done sou konpansasyon pou asire konfòmite ak egzijans rapò leta yo 
ak elijibilite pou finansman C3. 
 

65. Kijan nou ta dwe reponn kesyon sou estati òganizasyon san bi likratif la?  
Si òganizasyon w lan se yon kòporasyon san bi likratif ki fòme anba M.G.L. c. 180 epi ki egzante 
de taks sou revni federal anba Seksyon 501(c)(3), chwazi "Wi." Si òganizasyon w lan se yon antite 
ki la pou fè pwofi, menm si li fè patenarya ak yon òganizasyon san bi likratif oswa li resevwa 
finansman nan men li, chwazi "Non." 
 
 

66. Kijan nou dwe detèmine "anplwaye ki touche plis la"?  
Tanpri rapòte konpansasyon total anplwaye ki touche plis la nan òganizasyon w lan pou dènye 
ane fiskal la. Si w se yon sit/lokal ki jere pa yon òganizasyon sikisal (Umbrella) oswa ki gen yon 
relasyon finansye avèk li, sa ki enkli ladan l yon òganizasyon ki gen plizyè eta, tanpri rapòte 
konpansasyon moun ki touche plis la nan nivo òganizasyon santral la oswa òganizasyon sikisal la 
(Umbrella). Konpansasyon total la enkli tout salè, bonis, ak konpansasyon siplemantè (sa ki enkli 
ladan l prim an aksyon)   
 

67. Kisa k ap pase si nou fè yon rapò ki pa kòrèk?  
Rapò ki egzak asire konfòmite ak règ finansman leta yo ak egzijans transparans yo. Yon rapò ki pa 
egzak, espesyalman si w rapòte mwens pase sa k reyèl oswa si w pa enkli konpansasyon 
pwopriyetè yo, ka afekte elijibilite òganizasyon w lan pou patisipe nan C3. 
 

68. Èske nou bezwen telechaje dokiman?  
Nan etap sa a, Fòmilè Sikisal la (Umbrella Form) jeneralman egzije sèlman enfòmasyon ou rapòte 
poukont ou. Sepandan, yo ka mande dokiman (pa egzanp, Fòmilè 990 IRS oswa rezime pewòl) 
pita pou verifikasyon oswa pou rezon odit. 

Jwenn Èd/Asistans 
− Kiyès moun mwen dwe kontakte pou mwen jwenn èd? 

Pou kesyon oswa pou jwenn asistans, tanpri kontakte Biwo Èd Sibvansyon C3 EEC an: 
o Rele nan 1-833-600-2074  
o Voye Imèl bay eecgrantsupport@mtxb2b.com 

mailto:eecgrantsupport@mtxb2b.com

